
Ref: 0324 ANTEPROXECTO-OF 103 REDE SUMIDOIROS
Asunto: 2023/T014/000006

ANTEPROXECTO DE MODIFICACIÓN DA ORDENANZA FISCAL NUMERO 107
REGULADORA  DA  TAXA  POLA  PRESTACIÓN  DO  SERVIZO  DE  REDE  DE
SUMIDOIROS, SANEAMENTO E DEPURACIÓN DE AUGAS RESIDUAIS.
 
Á vista do informe da Xefa do Servizo de Facenda Local co conforme do xefe da
Asesoría Xurídica do 7 de setembro de 2023, no que se estuda a modificación das
Ordenanzas fiscais,  sométese a ditame do Tribunal  Económico Administrativo  o
presente  anteproxecto,  trala  emisión  do cal  someterase  a  proposta  á  Xunta  de
Goberno Local a adopción dos seguintes acordos:

PRIMEIRO.-  Aprobar  o proxecto de modificación da Ordenanza fiscal  núm.  107
Reguladora da taxa pola prestación do servizo de rede de sumidoiros, saneamento
e depuración de augas residuais, no tocante aos seguintes preceptos que quedan
redactados na forma que se indica:

ORDENANZA FISCAL NUMERO 107 REGULADORA DA TAXA POLA
PRESTACIÓN DO SERVIZO DE REDE DE SUMIDOIROS, SANEAMENTO E

DEPURACIÓN DE AUGAS RESIDUAIS

1) Modifícase o artigo 7 da ordenanza fiscal xeral, que queda redactado como
segue:

ARTIGO 7º. COTAS TRIBUTARIAS E A SÚA COBRANZA

1) As cotas esixibles liquidadas de acordo con esta ordenanza liquidaranse e
recadaranse:

a) As  tarifas  A)  e  B),  trimestralmente,  xunto  coas  taxas  periódicas  polo
servizo de augas e polo de recollida domiciliaria de lixos.

b) A tarifa C) terá carácter anual e recadarase nos prazos comúns que fixa a
Lei xeral tributaria para a cobranza de valores no recibo.

c) A  tarifa  D)  será  obxecto  de  ingreso  directo  ó  retirar  a  licenza  para  a
acometida.

2) No caso de que nun trimestre non se poida tomar a lectura do abonado, existindo
contador operativo, tomarase como consumo estimado a media de consumo dos
anteriores trimestres.

De non existir  o  dato  anterior,  facturarase  nese  trimestre  o  volume máximo de
metros cúbicos sinalados para o primeiro tramo de consumo regulado nos epígrafes
a) e b) do artigo 5º 

DISPOSICIÓN FINAL

As  presentes  modificacións  publicaranse  no  Boletín  Oficial  da  Provincia  e
comezarán a aplicarse o 1 de xaneiro de 2024, e permanecerán en vigor ata a súa
modificación ou derrogación expresa.

SEGUNDO.- Elevar  ao  Excmo.  Concello  Pleno  o  devandito  proxecto  aprobado,
para a súa aprobación inicial.

TERCEIRO.- Someter  a  exposición  pública  o  acordo  de  aprobación  inicial  no
Taboleiro de Anuncios deste Concello durante o prazo de TRINTA DÍAS HÁBILES,
a  fin  de  que  os  interesados  poidan  examinar  o  expediente  e  presentar  as
reclamacións ou suxestións que se estimen oportunas.

A devandita exposición pública anunciarase no Boletín Oficial da Provincia e nun
dos diarios de maior difusión da provincia, comenzando a contar o prazo a partir do
día  seguinte  ó  da  última  das  dúas  publicacións  referidas;  entenderase  como
definitivo o acordo provisional de non se presentaren reclamacións a el durante o
mencionado período, de conformidade co disposto no artigo 49.c) da Lei 7/1985, do
2 de abril, reguladora das bases de réxime local, modificado pola Lei 11/1999, do
21 de abril.

CUARTO.- Os acordos definitivos ou os provisionais elevados a definitivos e o texto
íntegro das modificacións acordadas, publicaranse no Boletín Oficial da Provincia, e
entrarán en vigor o 1 de xaneiro de 2024 e serán vixentes mentres non se acorde a
súa modificación ou derrogación.

Asinado polo Concelleiro Delegado de Economía e Recursos Humanos do Excmo.
Concello de Lugo, don Ángel Pablo Permuy Villanueva.

